
98

Ma non ëa manco allôa a raxon ciù forte

Da so anscietæ e continuo battichêu,

Caxo ch’ô naufragasse, a trista sorte

Da nave, di so amixi e di figgiêu,

E ô n’ëa manco ô pensceo da propria morte,

Chè ô meno ô l’ëa che ghe vegnisse in chêu;

Ma ciù sûblime e interessante assæ

L’ëa ô motivo maggiô da so anscietæ.


99

Lê ô temeiva che andasse con lô in fondo

De quell’abisso sotto ô legno averto

A memoia d’un nêuvo e vasto mondo

Da lê con tanta gloria descoverto;

Memoia, da quæ a perdia a l’ëa segondo

Lê ne l’Europa ûn grave danno e çerto

E pe i viventi e pe a posteritæ,

Anzi pe tûtta a reo l’umanitæ.


100

Ne ô sperava che a Pinta a ghe-a sarvasse,

Perchè questa a l’ëa forse naufragâ,

O pericolo gh’ëa ch’a naufragasse;

Quando in mente l’idea se gh’è affacciâ,

Che sarvâla lê mæximo ô tentasse:

Deciso ô piggia allôa penna e camâ

E un pezzo de cartiña e fito fito

Questa memoia ô ghe metteiva in scrito.


101

« Cristoforo Colombo genovese

Dopo d’un lungo viaggio, sorprendente

Per vicende ammirande d’oltre un mese

Scoperse isole amene e un continente,

Fertile, popoloso, ampio paese

Che l’Oceano circonda in Occidente:

Diè lustro all’anno mille qnattrocento

Novantadue sì fortunato evento ».

